
http://bit.ly/UN_crpd:پر مزید معلومات اس لنک پر بھی دیکھ سکتےہیںCRPD

اقوام متحدہ کے ہیڈکوارٹرز کی خبریں
کمیشن برائے سماجی ترقی (Commission for Social Development)میں معذور افراد کے مسائل پر بحث
کمیشن برائے سماجی ترقی کے55ویں اجلاس (یکم تا10فروری2017،CSOCD55) میں عمومی بحث کے دوران کئی رکن ممالک نے اپنی رائے کا اظہار کیا اور اس عزم کا اظہار کیا کہ وہ غربت میں کمی، معاشرے میں معذور افراد تک رسائی میں بہتری اور ترقی کے لئے بہتر حل فراہم کرتے رہیں گے۔ رکن ممالک نے اس موقع پرمعذور افراد کے لئے تعلیم، رہائش، روزگار اور خوراک کے تحفظ کے لئے شروع کئے گئے مختلف منصوبوں کو بھی تفصیل سے بیان کیا۔3فروری کو ایک اعلیٰ سطحی مباحثہ ہوا جس کا عنوان تھا ’’کسی کو پیچھے نا چھوڑیں:غربت اور معذوری‘‘۔ قابل ذکر مقررین نے نئے عالمی ترقیاتی ایجنڈے، خاص طور پر ایس ڈی جی ون (ہر جگہ پر ہر طرح کی غربت کا خاتمہ) کے نفاذ اور نگرانی میں معذور افراد کو شامل کرنے کے مواقع اور درپیش چیلنجز پر بات کی۔ CSOCD55کے دوران معذوری کے حوالے سے دیگر تقریبات بھی ہوئیں جن میں ذہنی صحت اور نوجوانوں کے امور پر توجہ دی گئی۔ 

اس حوالے سے مزید معلومات اس لنک پر دستیاب ہیں۔ 
(https://www.un.org/development/desa/disabilities/news/news/csocd55-discusses-disability-issues.html)


CSOCD55میں معذوری کے حوالے سے نئی قرارداد پر بحث
کمیشن برائے سماجی ترقی (CSOCD55) کے55ویں اجلاس کے موقع پر معذوروں کی بہتری کے لئے ایک نئی قرارداد پر بحث کی گئی۔ اس قرارداد کو ’’معذور افراد کے حقوق کا فروغ اور2030کے ایجنڈا برائے پائیدار ترقی (Agenda for Sustainable Development) میں معذورافراد کی مرکزی دھارے میں شمولیت‘‘ کا نام دیا گیا۔اس قرارداد میں کمیشن پرزور دیا گیا کہ2030 کے ایجنڈا برائے پائیدارترقی کے تحت ہونے والے کام میں معذور افراد کو بھی شامل کرنے کے لئے اپنا کردار ادا کرے۔ اس قرارداد میں یہ مطالبہ بھی کیا گیا کہ معذور افراد سے متعلق قابل بھروسہ، معیاری، عالمی سطح پر قابل موازنہ معلومات جمع کرنے اور ان کا تجزیہ کرنے کے طریقہ کارکو بہتر بنایا جائے اور اس کے ساتھ نا صرف سہولیات تک رسائی کو فروغ دیا جائے بلکہ کسی بھی طرح کے امتیازی سلوک اورتوہین آمیز سلوک کے خلاف اقدامات میں بھی بہتری لائی جائے۔
اس حوالے سے مزید معلومات اس لنک پر دستیاب ہیں: (http://bit.ly/2kR7Yvy) 

ورلڈ ڈیٹا فورم میں معذور افراد کی مجموعی معلومات پر بحث:DESA
جنوبی افریقہ کے ادارہ برائے شماریات (Statistics South Africa)نے15سے18جنوری2017تک پہلے اقوام متحدہ ورلڈ ڈیٹا فورم (UN World Datta Forum)کی میزبانی کی جس میں اقوام متحدہ کے ادارہ برائے معاشی اورسماجی امور (DESA)کے شماریات کے شعبے نے بھی تعاون کیا۔ یہ فورم اقوام متحدہ کے شماریات کمیشن اورشراکت داری، رابطے اور2030کے ایجنڈا برائے پائیدار ترقی کے اعدادوشمار کی صلاحیت میں اضافے کے اعلیٰ سطحی گروپ کی رہنمائی منعقد کیا گیا۔اس فورم میں حکومتی نمائندے، کاروباری افراد، سول سوسائٹی کے اراکین، سائنسی اور علمی برادریوں کے نمائندے اکٹھے ہوئے تاکہ2030کے ایجنڈا برائے پائیدارترقی کے لئے معلومات اور اعدادوشمار میں بہتری کے لئے جو نئے طریقہ کار وضع کئے گئے ہیں انہیں دنیا کے سامنے لایا جا سکے۔ اس فورم میں ایک مباحثہ بھی شامل تھا جس میںCRPDاور پائیدار ترقی کے اہداف (Sustainable Development Goals) کے نفاذ کے لئےمعذور افراد کی معلومات جمع کرنے پر بات چیت کی گئی۔ مباحثے میں شریک افراد نے پائیدار ترقی کے اہداف SDGsکی منصوبہ بندی، بہتری، نفاذ اور نگرانی میں معذورافراد کی تنظیموں (DPOs)کو شامل کرنے کی اہمیت پر بھی تبادلہ خیال کیا۔
مزید معلومات یہاں دستیاب ہیں۔  (http://undataforum.org)

افریقہ میں معذوری سے متعلق رہنما اصولDESA
(Tool Kit)
اقوام متحدہ کےا دارہ برائے معاشی اور سماجی امور(UNDESA) نے افریقہ میں معذوری پر رہنما اصول (Tool Kit)جاری کی جس کا مقصد سرکاری عہدیداروں، اراکین پارلیمنٹ، سرکاری ملازمین، معذور افراد کی تنظیموں (DPOs) اورمعذور افراد کو معاشرے کا حصہ بنانے اور ان کی ترقی کے لئے کام کرنے والے تمام لوگوں کی رہنمائی کرنا ہے۔ ان رہنما اصولوں میںCRPDکے نفاذ، معذور افراد کی ترقی میں شراکت داری کو فروغ دیا گیا ہے اور اس کے لئے افریقی ممالک سے بہتر مثالیں بھی پیش کی گئی ہیں۔ ان اصولوں کے تحت جو طریقہ کار وضع کئے گئے ہیں وہ یہ ہیں: رسائی میں بہتری لانا، معذور افراد کی شمولیت کے لئے بہت سے اسٹیک ہولڈرز (stakeholders) کی شمولیت، معذوری پر قومی سطح کی منصوبہ بندی، معذور افراد کے حقوق کے لئے قانون سازی، معذور افراد کی انصاف تک رسائی، معذور افراد کا ملازمت کا حق، معذوروں کے لئے صحت کی مشترکہ سہولتوں کی فراہمی، سیاسی اورعوامی زندگی میں شمولیت، معلومات اوررابطے کی ٹیکنالوجی (ICT) اور معذوری، ثقافت، نظریات اور معذوری اور مخلوط تعلیم شامل ہیں۔
اس حوالے سے معلومات اس لنک پر دستیاب ہیں۔ 
(https://social.un.org/ToolkitDisabilityAfrica) 



رسائی کی نئی علامت:UNDPI
نیویارک میں اقوام متحدہ کے ادارہ برائے عوامی معلومات کے گرافک ڈیزائن یونٹ نے رسائی کی نئی علامت کا ڈیزائن تیار کیا۔ اس علامت (Logo) کی عالمی حیثیت کو ایک دائرے سے ظاہر کیا گیا ہے جبکہ اس کی متوازی شکل انسانی معاشرے میں ہم آہنگی کو ظاہر کرتی ہے۔ یہ آفاقی انسانی وجود جس نے اپنے بازو پھیلا رکھے ہیں وہ ہر جگہ معذور افراد کی شمولیت کی علامت ہے۔ اس علامت میں امید اور سب کے لئے مساوی مواقع اور امید کا اظہار ہوتا ہے۔

رسائی کی یہ علامت اس لئے بنائی گئی تاکہ معذور افراد کے مسائل پر زیادہ آگاہی پیدا کی جا سکے۔ اس علامت کو ان تمام مصنوعات، جگہوں اور کسی بھی ایسی چیز کے لئے استعمال کیا جا سکتا ہے جو ’’معذور دوست‘‘ ہو یا معذوروں کے لئے قابل رسائی۔ اس میں معلومات، خدمات، رابطے کی ٹیکنالوجی اور اس کے ساتھ جسمانی رسائی بھی شامل ہیں۔ اس علامت کا جائزہ رسائی پرنظر رکھنے والے گروپس (Focus Groups on Accessibility)نے لیا اور اس کام میں اسے اقوام متحدہ کے سیکرٹریٹ میں رسائی پر بین الشعبہ جاتی ٹاسک فورس کی معاونت بھی حاصل تھی۔ اس گروپ میں معذور افراد کی تنظیموں سمیت سول سوسائٹی کی اہم تنظیمیں شامل ہیں۔ 
اس حوالے سے معلومات اس لنک پر دستیاب ہیں۔
(https://www.un.org/en/webaccessibility/logo.shtml)

حالیہ تقریبات
اقوام متحدہ کے ہیڈکوارٹرز میں نیویارک سٹیNYCکے ذہنی صحت کے ٓحوالےسے جدید طریقہ کار کا اظہار 
ایک تقریب جسے ’’ذہنی صحت سب کے لئے: مقامی حکمت عملیاں‘‘ کا نام دیا گیا تھا اس میں2030 کے ایجنڈا برائے پائیدار ترقی کے پس منظر میں ذہنی صحت کے چینلجز سے نمٹنےکے لئے نیویارک سٹی کے جدید طریقہ کار پر روشنی ڈالی گئی۔ یہ تقریب اقوام متحدہ کے مرکزی دفتر میںECOSOCچیمبر میں پچیس جنوری کو منعقد ہوئی۔ اس میں شریک ملکوں کو ’’ذہنی صحت اور فلاح کے فروغ‘‘ کی کوششوں میں شریک کیاجاتا ہے اور یہ عالمی ویژن (شہری ایکشن، Urban Action) کا حصہ ہے۔ یہ پروگرام نیویارک کے میئر کے دفتر برائے عالمی امورنے شروع کیا ہے جس کا مقصدمختلف ملکوں اور شہروں کی طرف سے2030 کے ایجنڈے کے نفاذ کے دوران بہترین طریقہ کارکو سمجھنا اورایک دوسرے کو اپنے تجربات سے آگاہ کرنا ہے۔صحت کی عالمی تنظیم (WHO) کے مطابق دنیا بھر میں چار کروڑ پچاس لاکھ سے زائد افراد ذہنی بیماریوں کا شکار ہیں۔ اعدادوشمار کے مطابق مقامی سطح پرنیویارک کے بڑی عمر کے ہر پانچ میں سے ایک فرد کےذہنی صحت کے مسائل سے دوچار ہونے کا خطرہ موجود ہے۔ 

اس چیلنج سے نمٹنے کے لئے نیویارک سٹی نے تھرائیواین وائے سیThrive NYC (نیویارک سٹی ترقی کرو) کا پروگرام شروع کیا ہے۔ اس میں لوگوں کی ذہنی صحت سے متعلق سوچ میں تبدیلی لانے کا ایک خاکہ وضع کیا گیا ہے۔ اس میں اس معاملے پر بھی روشنی ڈالی گئی ہے کہ یہ شہر اور اس کے شریک کار تمام شہریوں کو ذہنی صحت کی سہولتوں تک رسائی دینے کے لئے کیا کوششیں کرسکتے ہیں۔ اس تقریب میں آسٹریلیا، بیلجیئم، کینیڈا، چلی،کوسٹاریکا، لائبیریا، پانامہ، پالاؤ اور سری لنکا کے مستقل مندوبین کے علاوہ ڈبلیو ایچ او، یو این ایف پی اے اوراقوام متحدہ کے ادارے برائے خواتین کے نمائندوں نے بھی معاونت فراہم کی۔
اس حوالے سے معلومات اس لنک پر دستیاب ہیں۔
(#ThriveNYC, https://thrivenyc.cityofnewyork.us/) 


آئندہ کی تقریبات اور اجتماعات
اعلیٰ سطحی سیاسی فورم2017(HLPF)
اعلیٰ سطحی سیاسی فورم (HLPF)اقوام متحدہ کی طرف سے2030کےایجنڈا برائے پائیدار ترقی اور پائیدار ترقیاتی اہداف (SDGs)کو آگےبڑھانے اور اس پر نظرثانی کا مرکزی پلیٹ فارم ہے۔ اعلیٰ سطحی سیاسی فورم (HLPF)کی 2017 کی میٹنگ10سے19جولائی تک منعقد ہو گی۔ یہ میٹنگ معاشی اور سماجی کونسل کی نگرانی میں پائیدار ترقی کے حوالے سے منعقد کی جائے گی۔ اس میں فورم کی تین دن کی وزارتی میٹنگ بھی17تا19جولائی منعقد ہو گی۔ اس سال اعلیٰ سطحی سیاسی فورم HLPFکا موضوع ہو گا ’’ایک بدلتی ہوئی دنیا میں غربت کا خاتمہ خوشحالی کا فروغ‘‘۔2017میں جن اہداف پرگہرائی سے نظرثانی کی جائے گی ان میں پہلا ہدف ہے غربت کی ہر شکل کا ہر جگہ خاتمہ؛ دوسرا ہدف، بھوک کا خاتمہ، خوراک کے تحفظ کا حصول، غذائیت میں بہتری اور پائیدار زراعت کا فروغ؛ تیسرا ہدف، صحت مند زندگیوں کو یقینی بنانا اور ہر عمر کے ہر شخص کی فلاح کو فروغ دینا۔ ہدف پانچ، صنفی مساوات کو یقینی بنانا اور تمام خواتین اورلڑکیوں کو بااختیار بنانا؛ ہدف نو، مضبوط انفراسٹرکچر کی تعمیر، شراکت داری پر مبنی اور پائیدار صنعتکاری کا فروغ اورجدت کوپروان چڑھانا اور ہدف چودہ، سمندروں اورآبی وسائل کو درست طریقے سے استعمال کرنا تاکہ پائیدار ترقی کو یقینی بنایا جا سکے۔ اس کے علاوہ ہدف سترہ پر بھی بات ہو گی جس میں پائیدار ترقی پر عملدرآمد کے ذرائع کو مضبوط کرنا اور عالمی شراکت داری میں نئی روح پھونکنا شامل ہیں۔

مزید معلومات کے لئے یہ لنک دیکھیں: (https://sustainabledevelopment.un.org/hlpf) 

اقوام متحدہ کے دوسرے اداروں سے خبریں
یواین ای ایس اے پی:ایشیا اور بحرالکاہل کے خطےمیں معذور افراد کی دہائی پر ورکنگ گروپ کی میٹنگ، 2020-2013
اقوام متحدہ کے معاشی اور سماجی کمیشن برائے ایشیا اور بحرالکاہل (ESCAP) نے ایشیا اور بحرالکاہل کے خطےمیں معذور افراد کی دہائی پر ورکنگ گروپ2020-2013 کا چوتھا اجلاس منعقد کررہا ہے۔ یہ اجلاس بنکاک میں اقوام متحدہ کے کانفرنس سینٹر میں یکم سے2مارچ2017کو منعقد ہوا۔ اس اجلاس میں حکومتی نمائندے، سول سوسائٹی اور ورکنگ گروپ کے اراکین شامل ہوں گےجن کی منظوری2013میں کمیشن کے باقاعدہ سالانہ اجلاس میں دی گئی تھی۔ یہ ورکنگ گروپ معاشی اور سماجی کمیشن برائے ایشیا اور بحرالکاہل (ESCAP) کے اراکین کا مشاورتی ادارہ ہے جوایشیا اور بحرالکاہل میں معذور افراد کی بہتری کے لئے انچیون حکمت عملی (Incheon Strategy) کے نفاذ میں ان اراکین کی مدد کرتا ہے۔ اس اجلاس میں اس بات کا جائزہ لیا جائے گا کہ انیچون حکمت عملی پر عملدرآمد میں سال2016کے اجلاس کے بعد سے کیا پیشرفت ہوئی ہے۔ اس میں معاشی اور سماجی کمیشن برائے ایشیا اور بحرالکاہلESCAP کے2017کے اعلیٰ سطحی اجلاس سے پہلے کی تیاریوں کا جائزہ لیا جائے گا۔ یہ اجلاس ایشیا اور بحرالکاہل کے خطے کے معذور افراد کی دہائی کے درمیانی مدت کے جائزے کے لئے منعقد کیا جا رہا ہے۔ اس اجلاس میں دہائی کے دوسرے حصے میں ورکنگ گروپ کی کارکردگی کے حوالے سے معاملات پر بھی بات چیت ہو گی۔ 

مزید معلومات کے لئے یہ لنک دیکھئے۔ 
(http://www.unescap.org/events/fourth-session-working-group-asian-and-pacific-decade-persons-disabilities-2013-2022) 


یواین ڈی پی: معذور افراد کی شراکت پر مبنی ترقی کے جائزے کا پروگرام
معذور افراد کی شراکت داری پر مبنی ترقی کی اہمیت کو بھانپتے ہوئے اقوام متحدہ کا ترقیاتی پروگرام (UNDP)  نے1980کی دہائی سے ہی معذور افراد کی شراکت پر مبنی ترقیاتی کاموں کے لئے کوشش کی ہے جو کہ ملکی سطح کی مدد کا ایک اہم شعبہ ہے۔ یواین ڈی پی کے آزاد جائزہ دفتر (Independent Evaluation Office) یواین ڈی پی میں2016-2008 کے دوران معذور افراد کی شراکت پرمبنی ترقی کے متعلق اپنے تجزیے اور جائزےپیش کئے جس میں یواین ڈی پی کے پرانے اورموجودہ منصوبوں اورCRPDکے پہلے دس سالوں کاجائزہ بھی شامل ہے۔ معذوری کے عالمی اتحاد (IDA)نے یواین ڈی پی کے پہلے ریگولر بورڈ اجلاس میں ہونے والے مظاہرے (presentation) میں شرکت کی اور معذور افراد کی تنظیموں کے ساتھ زیادہ تعاون پر زور دیا تاکہ اقوام متحدہ کی ملکی ٹیموں کی طرف سے شروع کے گئے پروگراموں کے نفاذ کو یقینی بنایا جا سکے۔ آئی ڈی اے نے معذور افراد کے لئے ایک یونٹ کے قیام کی اہمیت کو بھی اجاگر کیا جسے یواین ڈی پی کے نئے تزویراتی منصوبے (Strategic Plan)کے حوالے سے خصوصی اختیارات حاصل ہوں۔ 

مزید تفصیلات اس لنک پر دستیاب ہیں
(http://web.undp.org/evaluation/evaluations/thematic/disability.shtml) 


اقوام متحدہ کا ادارے برائے خواتین: معذاور خواتین کی رائے کا فروغ
اقوام متحدہ کے ادارہ برائے خواتین کے نگران ڈائریکٹر کا سول سوسائٹی مشاورتی گروپ (CSAG) برائے2019-2017خواتین کے حقوق کی تنظیموں کے مشہوررہنماؤں، مردوں کی صنفی مساوات کے نیٹ ورکس، نوجوانوں، ایل جی بی ٹی آئی (LGBTI)گروپوں، تاجر تنظیموں اور میڈیا وغیرہ کے نمائندوں پر مشتمل ہے۔ اس گروپ میں بھارت سے مس نندھی گوئل بھی شامل ہیں جن کا تعلق بھارت سے ہے۔ یہ خاتون خود بھی معذور ہیں۔ انھوں نے اپنی تحقیقات، تربیت، وکالت اور فن کے ذریعے صنف اور معذوری کے تعلق کے معاملات کو اجاگر کیا ہے۔ سول سوسائٹی مشاورتی گروپ(CSAG) نے انہیں اہم تزویراتی اور سیاسی ایشوز پر مشاورت بھی فراہم کی ہے۔علاقائی اور ملکی سطحوں پر قائم40سول سوسائٹی مشاورتی گروپوں میں سے اکثر کے پاس ایسے اراکین ہیں جو صرف معذوری کے معاملات پر ہی توجہ دیتے ہیں۔ 

مزید معلومات درج ذیل لنکس پر دستیاب ہیں
(http://www.unwomen.org/en/news/stories/2016/12/un-women-executive-director-establishes-her-new-civil-society-advisory-group) 


اقوام متحدہ کا ادارہ برائے خواتین: پاکستان میں معذور خواتین پر ہونے والے تشدد کے مسائل سے نمٹنے کی کوشش
قومی فورم برائے معذور خواتین (NFWWD) نے عورت فاؤنڈیشن اورمعذور افراد کی صلاحیتوں کے تبادلے کے پروگرام (Special Talent Exchange Program) نے ایک ’’اورنج‘‘ ریلی منعقد کی جس کا مقصدیہ واضح کرنا تھا کہ معذور خواتین کو ہر قسم کے تشدد سے زیادہ خطرات لاحق ہیں۔ اس ریلی کے بعد ایک پریس کانفرنس منعقد کی گئی جس کا موضوع ’’فیصلہ سازی کے عمل میں معذور خواتین کی شرکت‘‘ تھا۔ اس کے علاوہ ’’اپنی مرضی کے مستقبل کے لئے17اہداف کا حصول‘‘ کے موضوع کے تحت پاکستان میں معذور افراد کا عالمی دن بھی منایا گیا جو صنفی تشدد کے خاتمے کے لئے16روزہ سرگرمیوں کا حصہ تھا۔ معذور افراد کے عالمی دن کو منائے جانے کے موقع پر اقوام متحدہ کے ادارہ برائے خواتین نے اقوام متحدہ کے معلوماتی سینٹر (UNIC) کے تعاون سے ایک ظہرانے کا بھی اہتمام کیا تاکہ معذور افراد کے لئے کام کرنے والی تنظیموں کے نمائندوں کوعالمی تنظیموں اور سفارتی طبقے کے نمائندوں کے ساتھ میل جول بڑھانے کا موقع مل سکے۔

مزید معلومات ان لنکس پر دستیاب ہیں 
(http://asiapacific.unwomen.org/en/news-and-events/stories/2016/12/a-call-for-action-to-leave-no-one-behind) 


آئی ٹی یوITU:ویب تک رسائی کی تربیت کا کورس
مواصلات کی عالمی تنظیم (ITU)اور مواصلاتی ترقیاتی سیکٹر (ITU-D)نے انٹرنیٹ تک رسائی کے لئے آمنے سامنے کی بنیا دپر ایک تربیتی کور منعقد کیا جس کا مقصد آئی ٹی یوITUکے ممبرممالک کو ضروری معلومات فراہم کرنا تھا تاکہ وہ اس بات کو یقینی بنا سکیں کہ حکومتی ویب سائٹس مساوی طور پر تمام شہریوں کی رسائی میں ہوں۔ پہلی مرتبہ مواصلات کی عالمی تنظیمITUمارچ2017میں کوسٹا ریکا کو تربیتی کورس کرائے گی۔ یہ تربیت ویب تک رسائی کے عالمی معیارWCAG2.0کے عین مطابق ہے اور اسے پالیسی سازوں، ویب کا مواد فراہم کرنے والوں اور ویب کے ماہرین کے لئے تربیت دیا گیا ہے۔ ویب سائٹس تک رسائی کی آزمائش صارفین کریں گے جو کہ معذور افراد ہیں۔ مواصلات کی عالمی تنظیمITU کا مقصد یہ ہے کہ وہ ڈیجیٹل رسائی کے موجود نظام میں اپنا کردار ادا کرے تاکہ دنیا بھر میں معذور افراد کوڈیجیٹل نظام کا حصہ بنایا جا سکے۔ مزید معلومات نیچے دیئے گئے لنکس پر دستیاب ہیں
(http://www.itu.int/accessibility; accessibility@itu.int) 


اقوام متحدہ کا ادارے برائے عالمی صحتWHO:’’بحالی پروگرام2030‘‘کے تحت دنیا بھر میں معذور افراد کی بحالی کو فروغ دیا جائے گا
اقوام متحدہ کے ادارے برائے صحت نے معذوروں کی بحالی کے چوٹی کے عالمی ماہرین کو’’بحالی پروگرام2030‘‘ میں شرکت کی دعوت دی تاکہ دنیا بھر میں بحالی کی خدمات کی بڑھتی ہوئی اور اہم ضروریات کا مسئلہ حل کیا جا سکے۔ ان شرکا نے فوری اقدامات کی ضرورت پر زور دیتے ہوئے یقین دلایا کہ وہ بحالی کی خدمات کا دائرہ بڑھانے میں حکومتوں کی مدد کریں گے۔ اس مقصد کے لئے بحالی کو صحت کی عالمی سہولیات کا حصہ بنایا جائے گا۔ اس اجلاس کے ساتھ ڈبلیو ایچ اوWHOنے نئی ڈبلیو ایچ اوWHOگائیڈ بھی شروع کی جس کا نام ’’صحت کے نظاموں میں بحالی‘‘ رکھا گیا تھا۔ اس گائیڈ میں رکن ممالک اور دیگر سٹیک ہولڈرز (stakeholders) کے لئے سفارشات رکھی گئی ہیں کہ وہ کیسے بحالی کی خدمات کے معیار اور ان کی دستیابی کو بہتر بنانے اور ان میں اضافے کے لئے ٹھوس اقدامات کر سکتے ہیں۔ ڈبلیو ایچ اوWHOبحالی کے اقدامات میں اپنے شراکت داروں سے مل کررکن ممالک کی مدد کرتا رہے گا تاکہ شواہد کی بنیاد پر تیار کی گئی سفارشات کو لاگو کیا جا سکے۔ ان کی جھلک نئی گائیڈ میں بھی موجود ہے اور گزشتہ سالوں کی گائیڈز میں بھی ان کا اثر نظر ااتا ہے جن میں طبقاتی بنیادوں پر بحالی کے لئے بنائے گئے رہنما اصول بھی شامل ہیں؛یعنی رہنما اصولوں اور تربیتی پروگرامون کی تیاری جیسا کہ پہلے سے جاری بحالی کے پروگرام کو مضبوط بنانے کے لئے رہنما اصولوں (Toolkit) کی تیاری؛کارکردگی، معذوری اور صحت کی عالمی درجہ بندی کو استعمال کرتے ہوئے بحالی سے متعلقہ معلومات جمع کرنا بھی ان سب گائیڈلائنز کا حصہ رہے ہیں۔ 

مزید معلومات اس لنک پر دستیاب ہیں
(http://www.who.int/disabilities/care/rehab-2030/en/)



ورلڈ بینک2017 کی سالانہ تبدیلی کے حامل ذرائع آمدورفت کی کانفرنس (Tranforming Transportation Conference)
تبدیلی کے حامل ذرائع آمدورفت کی سالانہ کانفرنس کی میزبانی ورلڈ بینک اورEMBARQمشترکہ طور کرتے ہیں۔ ادارہ برائے عالمی وسائل کے پائیدار شہروں کے لئے راس سینٹر نے اپنے شہری نقل و حرکت کے پروگرام سے متعلق واشنگٹن ڈی سی میں ایک تقریب کا انعقاد کیا۔ یہ تقریب12تا13جنوری2017جاری رہی۔ اس تقریب میں دنیا بھر سے قومی اور مقامی حکومتوں کے ذرائع آمدورفت اورشہری ترقی کے ماہرین، کثیرالجہتی ترقیاتی بینکوں کے نمائندے، مختلف تنظیموں، سول سوسائٹی کے اراکین، تحقیقاتی اداروں اور کاروباری افراد کو مدعو کیا گیا تھا۔ اس کانفرنس میں پائیدار ذرائع آمدورفت پر تجربات، نئی معلومات اور بہترین طریقہ کار پر تبادہ خیال کیا گیا۔ اس کانفرنس کے ساتھ آئی سی ایس اےICSAاوررسائی کے تبادلے کے عالمی ادارے(Access Exchange International) نے ترقی پذیر ملکوں میں قابل رسائی ذرائع آمدورفت پر اٹھارہویں گول میز کانفرنس بھی منعقد کی۔

مزید معلومات اس لنک پر دستیاب ہیں
(http://www.transformingtransportation.org/agenda) 

معذور افراد کے عالمی واقعات
برائے مہربانی ہمیں معذورافراد کے حوالے سے عالمی سطح پر ہونے والے بڑے واقعات سے متعلق معلومات بھیجیں تاکہ انہیں ممکنہ طور پر نیچے دی گئی فہرست میں شامل کیا جا سکے۔ یہ معلومات ہمیںenable@un.orgپر بھی بھیجی جا سکتیں ہیں جو اب اقوام متحدہ کے خبرنامہUN Enable کی ویب سائٹ پر بھی دستیاب ہے:https://www.un.org/development/desa/disabilities/calendar.html. 


یکم تا10فروری:55واں کمیشن برائے سماجی ترقی، اقوام متحدہ ہیڈکوارٹرز، نیویارک
(http://unsdn.org/event/55th-session-of-the-commission-for-social-development)


22تا24فروری:زیرو پراجیکٹ کانفرنس جس کا مقصد معذور افراد کے روزگار اورکام پر توجہ دینا ہے، یہ کانفرنس آسٹریا کے دارالحکومت ویانا میں ہو گی
(http://conference.zeroproject.org/) 


8تا10مارچ: معذور افراد کے کام کرنے کے حق پر کانفرنس:عالمی تناظر،یہ کانفرنس جرمنی کے علاقے کیسل Kassel میں منعقد ہو گی
(http://www.the-right-to-work.com/) 


9تا11مارچ:معذور پر فرانسیسی اور لاطینی امریکا کی تحقیق کا تیسرا عوامی مباحثہ (Symposium)، یہ برازیل کے علاقے پورٹو ایلیگر (Porto Alegre)میں منعقد ہو گا
(http://eventos.pucrs.br/francolatinoamericano/) 


19تا21مارچ:اسرائیل تک رسائی کا پانچواں عالمی کنونشن، اسرائیلی دارالحکومت تل ابیب میں منعقد ہو گا
(http://aisrael.org/?CategoryID=3154)


21مارچ:چھوٹے قد کی بیماری کا عالمی دن
(https://worlddownsyndromeday.org/) 


2اپریل:آٹزمAutismکی آگاہی کا عالمی دن
(http://www.un.org/en/events/autismday/index.shtml) 


22تا26مئی:UNISDRکا تباہی کے خطرے میں کمی سے متعلق عالمی پلیٹ فارم، یہ میکسیکو کے شہرکینکن Cancun میں منعقد ہو گا
(http://www.unisdr.org/conferences/2017/globalplatform)


13جون:جلد کی بیماری ایلبائینزم Albinismکی آگاہی کا دن
(http://www.un.org/en/events/albinismday/)


12تا14جون:M-Enablingاجلاس برائے2017امریکی دارالحکومت واشنگٹن ڈی سی میں منعقد ہو گا
(http://www.m-enabling.com)  


13تا15جون:CRPD کی ریاستی جماعتوں کی دسویں کانفرنس، اقوام متحدہ کے نیویارک ہیڈکوارٹرز میں منعقد ہو گی
(http://bit.ly/crpd_cosp10) 


10تا19جولائی:اعلیٰ سطحی سیاسی فورم (HLPF)، اقوام متحدہ کے نیویارک ہیڈکوارٹرز میں منعقد ہو گا 
(https://sustainabledevelopment.un.org/hlpf)


18تا24ستمبر:WFD بہرے افراد کا عالمی دن برائے2017منایا جائے گا
(https://wfdeaf.org) 


8تا10نومبر:بہرے افراد کی عالمی فیڈریشن کی تیسری عالمی کانفرنس ہنگری کے دارالحکومت بوڈا پسٹ میں منعقد ہو گی
(golob@congressline.hu, http://wfdbudapest2017.com)


3دسمبر:معذور افراد کا عالمی دن
(http://bit.ly/undisabilityidpd) 

دیگر خبریں
(انتباہ:۔ نیچے فراہم کردہ معلومات دوسرے سٹیک ہولڈرز نے صرف معلوماتی مقاصد کے لئے فراہم کی ہیں۔ اقوام متحدہ ان میں سے کسی فرد یا تنظیم کی کسی بھی رائے، خدمات یا مصنوعات کی حمایت یا منظوری نہیں دیتا۔ اقوام متحدہ ان بیانات اور آرا کی درستگی، قانونی حیثیت یا متن کے لئے ذمہ دار نہیں ہے)
کونسل آف یورپ معذور افراد کے متعلق ایک نئی حکمت عملی وضع کر رہی ہے
اس حکمت عملی کو معذور افراد کے حقوق کی حکمت عملی برائے2023-2017قرار دیا گیا ہے جس کا نام ’’انسانی حقوق: سب کے لئے ایک حقیقت‘‘ رکھا گیا ہے۔ اس حکمت عملی کو27تا28مارچ2017کا اعلان سائپرس میں کونسل آف یورپ اور وزارتی کمیٹی کی سائپرس صدارت کی مشترکہ کانفرنس میں کیا جائے گا۔
کونسل نے نئی حکمت عملی کے پانچ ترجیحی شعبں کی نشاندہی کی ہےجوCRPDکی شقوں سے مربوط ہیں اور جن کا مقصد اس کا عملی نفاذ ہے۔
(http://www.coe.int/en/web/disability) 


آئی ڈی اے-آئی ڈی ڈی سی وسطی امریکا میں ایس ڈی جی سی پر فنی ورکشاپ کی میزبانی کرے گا
25تا27جنوری2017عالمی اتحاد برائے معذوراں (IDA) اورمعذور افراد اور ترقی کے عالمی کنسورشیم (IDDC) اور اس کے اراکین نےCRPDکے مطابق پائیدار ترقیاتی اہدافSDGsکی نگرانی کے لئے وسطی امریکی فنی ورکشاپ کی بھی میزبانی کی۔ اس ورکشاپ میں ایل سلواڈور، گوئٹے مالا، ہنڈراس اور پانامہ سے معذور افراد کی تظیموںDPO کے نمائندوں نے شرکت کی جن میں نوجوان اور مقامی معذور افراد بھی شامل تھے۔ چونکہ اعلیٰ سطحی سیاسی فورم2017میں ان چاروں ریاستوں کی کارکردگی کا جائزہ لیا جائے گا اس لئے اس ورکشاپ کا مقصد یہ تھا کہCRPDاورپائیدار ترقی کے اہدافSDGsکے درمیان تعلق پر روشنی ڈالی جائے تاکہ معذور افراد کی تنظیموںDPO کے نمائندوں کی وہ معلومات اکٹھا کرنے میں مدد ہو سکے جن کو یہ تنظیمیں قومی سطح پر نظرثانی کے لئے استعمال کرتی ہیں۔ یہ تربیتCRPDاورپائیدار ترقی کے اہدافSDGs پر وسیع تربیتی سپورٹ کا حصہ ہے جوعالمی اتحاد برائے معذوراںIDAاورمعذور افراد اور ترقی کے عالمی کنسورشیمIDDCکی طرف سے فراہم کی جاتی ہے۔   
(http://www.internationaldisabilityalliance.org/events/central-american-technical-workshop-monitoring-sdgs-light-crpd) 




سی ایچ آر یو ایس پی-CRPD پر آن لائن کورس
انسانی حقوق اور نفسیاتی امراض سے صحت یاب ہونے والوں کے مرکز (CHRUSP) اس وقتCRPD پرایک آن لائن کورس کروا رہا ہے جو یکم مارچ سے شروع ہو کر جون2017تک جاری رہے گا۔
(https://crpdcourse.wordpress.com). 
سی ایچ آر یو ایس پی نےCRPDاور اس کی قومی قوانین میں شمولیت میں مدد دینے کے لئے اپنی مہم کا دوسرا مرحلہ شروع کر دیا ہے، اس حوالے سے  پالیسیوں اور عملی اقدامات کو ای میل پر بات چیت اور براہ راست صوتی رابطے (آڈیوچیٹ) کے ذریعے باہم مربوط کیا  جا رہا ہے۔ اس ویب سائٹ کے اضافی حصے جلد منظر عام پر آئیں گے۔
(http://absoluteprohibition.wordpress.com, info@chrusp.org) 


معذوری پر بحرالکاہل کے خطے کی پانچویں کانفرنس2017
بحرالکاہل کے معذور افراد کے فورم(PDF) نے نوانوا او لی ایلوفا (NOLA, Nuanua O'le Alofa) کے اشتراک اور آسٹریلیوی کے محکمہ برائے خارجہ اورتجارتی امور(DFAT) سے ملنے والی مالی مدد کے ذریعے معذوری پر بحرالکاہل کے خطے کی پانچویں کانفرنس منعقد کی۔ یہ کانفرنس20تا24فروری2017سامواSamoaکے علاقے ایپیاApiaمیں منعقد ہوئی۔ اس کانفرنس کا موضوع تھا ’’تمام معذور افراد کے لئے مشترکہ اور مساوی مواقع رکھنے والے بحرالکاہل کے خطے کی تعمیر‘‘۔ اس موضوع میں معذور افراد کےلئے مشترکہ اور مساوی مواقع پیدا کرنے کے لئے پائیدار ترقی کے اہدافSDGکے کردار کا بھی اعتراف کیا گیا۔ اس کانفرنس میں ترقیاتی اداروں، شراکت داروں، حکومتی نمائندوں اور معذور افراد کے فورمPDFکے اراکین نے شرکت کی۔ ان افراد کا تعلق بحرالکاہل کے20ممالک (جزائر پر مشتمل) اور خطوں سے تھا۔ مزید معلومات کے لئے سیمیون بیولاSimione Bulaسے اس ای میل پر رابطہ کیا جا سکتا ہے۔ 
infor@pacificdisability.org.



معذوری اور خواندگی سے متعلق مسائل کے مجموعی جائزے کے لئے نئے بلاگ کی تیاری
یوایس ایڈUSAIDکے تعلیمی دفتر کی ہدایات کےمطابق ایک بلاگ سیریزتیارکی گئی ہے جو ایک متنوع عالمی تناظر میں معذوری کے بہت سی اقسام کے حوالے سے طلبہ کو تعلیم دینے کے حوالے سے درپیش چیلنجز اوران کے حل پر روشنی ڈالتے ہیں۔
(https://globalreadingnetwork.net/news-and-events/blog/education-all-means-all) 

ایچ آر ڈبلیو کی معذور مہاجرین پر تحقیق اور ویڈیو
انسانی حقوق کی نگران تنظیم (HRW,ہیومن رائٹس واچ)نے یہ بات تحریری طور پر بیان کی ہے کہ مہاجرین، سیاسی پناہ کے خواہش مند اور دیگر تارکین وطن جو معذور ہیں ان کی مناسب شناخت نہیں کی جا رہی اور انہیں استقبالیہ مراکز پر پناہ، بیت الخلا اورعلاج معالجے کی خدمات تک مساوی رسائی نہیں مل رہی۔ اقوام متحدہ کے اداروں اور انسانی حقوق کی تنظیمیں جواس حوالے سے عملی کام کر رہی ہیں ان کا بھی یہی کہنا ہے کہ معذور مہاجرین، سیاسی پناہ کے خواہش مندوں اور دیگر تارکین وطن کی ضروریات پوری کرنے کے لئے ابھی بہت کچھ کرنے کی ضرورت ہے۔ مثال کے طور پر اس بحران کے لئے جو فنڈز مختص کئے جاتے ہیں ان سے سب لوگوں کو بلاامتیاز فائدہ پہنچنا چاہیے جس میں معذور افراد بھی شامل ہیں۔ ایک اور اہم قدم یہ ہو سکتا ہے کہ جو عملہ مہاجرین کے امور نمٹا رہا ہے اسے واضح ہدایات دی جائیں کہ وہ معذور افراد کا اندراج یقینی بنائے۔ ان میں وہ لوگ بھی شامل ہونے چاہئیں جن کی معذوری کا فوری اندازہ لگانا مشکل ہوتا ہے۔ اس طرح وہ اس بات کو یقینی بنائیں کہ معذور افراد اور خطرات کا شکار دوسرے گروپ جیسا کہ بچوں کو بھی مہاجرکیمپوں اور مراکز میں مساوی معاونت مل سکے۔ اس کے علاوہ ان معاملات میں معذور مہاجرین، سیاسی پناہ کے خواہش مندوں اور تارکین وطن کے علاوہ قومی سطح پر معذور افراد کی تنظیموں سے بھی مشاورت ہونی چاہیے۔ 
(cerimoe@hrw.org, labakil@hrw.org or barrigs@hrw.org; http://bit.ly/2kueyH7) 

ڈی آر ایف- معزور افراد کی تنظیموںDPOsسے مالی امداد کی تجاویز کی مانگ
معذور افرد کے حقوق کے فنڈ(DRF)نے انڈونیشیا،گھانا، ہیٹی، ملاوی اور میانمار سے مدعو کی گئی معذور افراد کی تنظیموں کے لئے تجاویزکی درخواست (RFP) کا اعلان کیا ہے۔ اس مالی امداد کے لئے درخواست جمع کرانے کی آخری تاریخ16مارچ2017ہے۔ اس فنڈ کا وسیع مقصد ترقی پذیرممالک میں معذور افراد کی تنظیموں کو بااختیار بنانا ہے تاکہ وہCRPDکے استعمال اور معذور افراد کی مشترکہ ترقی اور حقوق میں بہتری کے عمل میں حصہ لے سکیں۔ جو تنظیمیں اس میں دلچسپی رکھتی ہیں ان سے کہا گیا ہے کہ وہ اہلیت کے معیار اورتجاویز کی درخواستRFPکی تفصیلات دیکھنے کے لئے فنڈ کی ویب سائٹ پر جائیں۔ 
http://www.disabilityrightsfund.org/for-grantseekers/, 
email: info@disabilityrightsfund.org) 


رابطے کی معلومات

معذوروں کے حقوق کے کنونشن کا سیکریٹریٹ
سماجی پالیسی اور ترقی کی ڈویژن (DSPD)
ادارہ برائے معاشی اور سماجی امور (DESA)
اقوام متحدہ کا ہیڈکوارٹرز، نیویارک شہر،این وائے،S-2906
امریکا،NY10017
آگاہ رہیں!شریک رہیں

فیس بک رابطہ:
www.facebook.com/pages/United-Nations-Enable/196545623691523  
ٹوئٹر:http://twitter.com/UN_Enable 
ویب سائٹ:www.un.org/disabilities 
ای میل:enable@un.org 

